
«Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ իրականացնելու մասին» ՀՀ կառավարության որոշման նախագծի
       

	1. Կրթության, գիտության, մշակույթի և սպորտի նախարարություն
	22.12.2022 թ.

	1. 
	N 01//32487-2022  գրություն

	««Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում իրականացնելու մասին» Հայաստանի Հանրապետության կառավարության որոշումների նախագծերի վերնագրերը համապատասխանեցնել «Նորմատիվ իրավական ակտերի մասին» օրենքի 12-րդ հոդվածի 5-րդ մասի պահանջներին, ըստ որի նորմատիվ  իրավական  ակտում փոփոխություններ կամ լրացումներ նախատեսող կամ  իրավական  ակտի գործողությունը դադարեցնող  իրավական  ակտի վերնագրում բերվում է միայն փոփոխվող կամ գործողությունը դադարեցվող  իրավական  ակտի կրճատ անվանումը:
	Ընդունվել է։
Նախագծերը խմբագրվել են։

	2. Ֆինանսների նախարարություն
	03.01.2023 թ․

	
	N 01/8-3/22701-2022 գրություն

	Ուսումնասիրելով Ձեր 15.12.2022թ. N ՆՄ/ՔՀ-2-4/31624-2022 գրությամբ ներկայացված  ««Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ կատարելու մասին» (այսուհետ՝ Նախագիծ 1), «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին» (այսուհետ՝ Նախագիծ 2), «Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ և լրացում կատարելու մասին» (այսուհետ՝ Նախագիծ 3), «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություններ և լրացում կատարելու մասին» (այսուհետ՝ Նախագիծ 4) և «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում իրականացնելու մասին» (այսուհետ՝ Նախագիծ 5) ՀՀ կառավարության որոշումների նախագծերը՝ հայտնում ենք, որ բովանդակային առումով առարկություններ չունենք։
Միաժամանակ նկատի ունենալով, որ համաձայն ՀՀ քաղաքացիական օրենսգրքի 52-րդ հոդվածի 2-րդ կետի 3-րդ պարբերության, այն է՝ ոչ առևտրային կազմակերպությունը կարող է իր կանոնադրությամբ սահմանված նպատակներին համապատասխան իրականացնել ձեռնարկատիրական գործունեություն, առաջարկում ենք ներկայացված նախագծերում ներառել նաև ՀՀ կառավարության համապատասխան որոշումներում արդեն իսկ ամրագրված ձեռնարկատիրական գործունեության այն տեսակները, որոնք բխում են սոցիալական ոլորտի ՊՈԱԿ-ների հիմնական նպատակներից:
Մասնավորապես, առաջարկում ենք Նախագիծ 1-ի 1-ին կետի 2-րդ ենթակետում, Նախագիծ 2-ի 1-ին կետի 2-րդ ենթակետում, Նախագիծ 4-ի 1-ին կետի 1-ին ենթակետում ներառել, համապատասխանաբար՝ «Գավառի մանկատուն» ՊՈԱԿ-ի կողմից իրականացման ենթակա «երեխաների խնամքի և դաստիարակության վճարովի ծառայությունների մատուցում», «Խարբերդի մասնագիտացված մանկատուն» ՊՈԱԿ-ի կողմից իրականացման ենթակա «հաշմանդամ երեխաներ ունեցող ընտանիքներին սոցիալ-հոգեբանական խորհրդատվության տրամադրում, հաշմանդամ երեխաների խնամքի և դաստիարակության վճարովի ծառայությունների մատուցում», «Մարի Իզմիրլյանի անվան մանկատուն» ՊՈԱԿ-ի կողմից իրականացման ենթակա «սոցիալական վճարովի ծառայությունների մատուցում» ձեռնարկատիրական գործունեության տեսակները:
	Չի ընդունվել։
Հաշվի առնելով, որ «երեխաների խնամքի և դաստիարակության վճարովի ծառայությունների մատուցում», «հաշմանդամ երեխաների խնամքի և դաստիարակության վճարովի ծառայությունների մատուցում» ձեռնարկատիրական գործունեության տեսակները մանակատների պարագայում համարվում է ռիսկային՝ մանկալքության տեմպերի ավելացման խթան հանդիսանալու տեսանկյունից։ Միաժամանակ հարկ է ի նկատի ունենալ, որ նմանատիպ ծառայությունների համար գործում են կարճաժամկետ շուրջօրյա խնամք տրամադրող կենտրոններ, որոնք կյանքի դժվարին իրավիճակում հայտնված երեխաներին ըստ անհրաժեշտության տրամադրում են շուրջօրյա խնամքի ծառայություններ՝ անվճար, միաժամանակ պետական ենթակայության ցերեկային խնամք տրամադրող կենտրոններում  հաշմանդամություն ունեցող երեխաների ընտանիքներին տրամադրվում են սոցիալ-հոգեբանական, իրավաբանական խորհրդատվություններ՝ անվճար։

	3. Մարդու իրավունքների պաշտպանի աշխատակազմ
	28.12.2022 թ.

	
	N 01/13.2/6542-2022 գրություն

	  Նախագծի 1-ին կետի 1-ին ենթակետով նախատեսվում է, որ «Խարբերդի մասնագիտացված մանկատուն» պետական ոչ առևտրային կազմակերպության հիմնական նպատակն  առանց ծնողական խնամքի մնացած ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական ու մտավոր խնդիրներ ունեցող՝ 6-18 տարեկան երեխաների և մինչև 18 տարեկանը տվյալ կազմակերպություն կամ միևնույն կանոնադրական նպատակները հետապնդող այլ կազմակերպություն ընդունված և մանկատանը 18 տարին լրացած` նույն ախտաբանական վիճակում գտնվող և նույն ծավալի ծառայությունների կարիք ունեցող՝ հաշմանդամություն ունեցող անձանց շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է։ 
Նախագծային լուծումների առնչությամբ հարկ է նկատել հետևյալը.
««Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում իրականացնելու մասին» Հայաստանի Հանրապետության կառավարության որոշումների նախագծերի հիմնավորումներում նշվում է, որ նախագծերում ամրագրված խնամվողների տարիքային շեմը սահմանափակում է երեխաների կրթական իրավունքի լիարժեք իրացումը և այն պարագայում, երբ երեխան կրթության մեջ ուշ է ընդգրկվել կամ ուսումնական տարին ավարտվում է ավելի ուշ քան երեխայի 18 տարին լրանալը՝ ակամա ստեղծվում է իրավիճակ, երբ մանկատան շահառուն ստիպված է լինում լքել հաստատությունը, ինչն ինքնին խոչընդոտում է հանրակրթությունն ավարտելուն։
Նույն հիմնավորումների համաձայն՝ նախագծային լուծումները նպատակ են հետապնդում փոփոխել խնամվողների տարիքային շեմը՝ հնարավորություն ստեղծելով վերջիններիս լիարժեք իրացնել կրթություն ստանալու իրենց իրավունքը՝ չստեղծելով անհարկի խոչընդոտներ։
Ստացվում է նախագծային փոփոխությունների նպատակը հաստատություններում խնամվող անձանց կրթության իրավունքի պատշաճ ապահովումն է։ 
Ասվածի առնչությամբ, պետք է նշել, որ «Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ և լրացում իրականացնելու մասին» ՀՀ կառավարության որոշման նախագծի 1-ին կետի 1-ին ենթակետով նախատեսվում է, որ «Գավառի մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած՝ 3-18 տարեկան (մասնավոր դեպքերում, «Առանց ծնողական խնամքի մնացած երեխաների սոցիալական պաշտպանության մասին» օրենքի շրջանակներում, առանց ծնողական խնամքի մնացած երեխաների թվին պատկանող, 18 տարին լրանալու օրվա դրությամբ հանրակրթությունը ավարտած չլինելու պարագայում՝ նաև մինչև հանրակրթության ավարտը` հաշվի առնելով օրենսդրությամբ սահմանված պարտադիր կրթության իրավունքը) այդ թվում` հաշմանդամության կարգավիճակ ունեցող երեխաների (բացառությամբ ծանր սահմանափակ կարողություններ ունեցող՝ կենտրոնական նյարդային համակարգի օրգանական ու ֆունկցիոնալ ախտահարումներով, բնածին և ձեռքբերովի ֆիզիկական ու մտավոր խնդիրներ ունեցող երեխաների) շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է:
Այսինքն, «Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ իրականացնելու մասին» ՀՀ կառավարության որոշման նախագծի քննարկվող դրույթով, ի տարբերություն Նախագծի խնդրահարույց դրույթի, 18 տարին լրացած անձանց խնամքով ու կացարանով ապահովումը պայմանավորվում է վերջիններիս՝ հանրակրթությունն ավարտած չլինելու հանգամանքով ու կրթություն ստանալու իրավունքը պատշաճ ապահովելու անհրաժեշտությամբ. Նշվածն ինքնին համապատասխանում է «Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ իրականացնելու մասին», «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ իրականացնելու մասին», «Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություն և լրացումներ իրականացնելու մասին», «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում իրականացնելու մասին» և «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություն և լրացում իրականացնելու մասին» ՀՀ կառավարության որոշումների նախագծերի հիմնավորումներում բերված փաստարկներին։ 
Այլ բան է Նախագծով նախատեսված դրույթի բովանդակությունը, որն, ըստ էության առավել լայն կարգավորում է նախատեսվում, քան նախանշված է նախագծերի հիմնավորումներում. Նախագծի խնդրո առարկա դրույթով 18 տարին լրացած անձանց խնամքով ու կացարանով ապահովումը չի պայմանավորվում վերջիններիս կրթություն ստանալու իրավունքի իրացմամբ։
Կարևոր է ընդգծել, որ ՀՀ կառավարության 2005 թվականի մարտի 24-ի «Հայաստանի հանրապետությունում կյանքի դժվարին իրավիճակում հայտնված երեխաների խնամք և պաշտպանություն իրականացնող հաստատությունների տիպերի ցանկը, դրանցում երեխաների տեղավորման չափանիշները հաստատելու և Հայաստանի Հանրապետության կառավարության 2002 թվականի դեկտեմբերի 26-ի N 2179-Ն որոշման մեջ լրացում և փոփոխություններ կատարելու մասին» N 381-Ն որոշման հավելվածի 1-ին կետով ևս բնակչության սոցիալական պաշտպանության հաստատություններում 18 տարին լրացած անձանց խնամքի հնարավորությունը պայմանավորվում է որոշ հանգամանքներով։ Նույն կետի համաձայն՝ մանկատներ` բնակչության սոցիալական պաշտպանության հաստատություններ, որոնք իրականացնում են առանց ծնողական խնամքի մնացած երեխաների խնամքը և դաստիարակությունը` մինչև նրանց 18 տարին լրանալը կամ «Առանց ծնողական խնամքի մնացած երեխաների սոցիալական պաշտպանության մասին» օրենքի շրջանակներում առանց ծնողական խնամքի մնացած երեխաների թվին պատկանող, 18 տարին լրանալու օրվա դրությամբ հանրակրթությունը ավարտած չլինելու պարագայում՝ մինչև հանրակրթության ավարտը կամ մինչև կենսաբանական ընտանիք վերադարձնելը, կամ որդեգրման հանձնելը, կամ խնամակալություն, կամ հոգաբարձություն սահմանելը, կամ խնամատար ընտանիքում տեղավորելը: Ստացվում է, որ Նախագծի լուծումները չեն համապատասխանում ինչպես նախագծերի հիմնավորումներին, այնպես էլ նույն հիմնավորումներով վկայակոչված ՀՀ կառավարության 2005 թվականի մարտի 24-ի N 381-Ն որոշման կարգավորումներին։
	Չի ընդունվել է։
Որոշման նախագծերում տարիքային շեմի փոփոխությունների անհրաժեշտությունը պայմանավորված է երեխաների՝ կրթության իրավունքի իրացումն ապահովելու կարևորությամբ, որի մասին ամրագրվել է նաև Նախագծում և նախագծի հիմնավորման մեջ։

	Ներկայացվածից բացի, պետք է նշել, որ Մարդու իրավունքների պաշտպանի կողմից տարիներ շարունակ ինչպես տարեկան հաղորդումներում, այնպես էլ պետական մարմինների հետ վարված գրագրություններում ու աշխատանքային քննարկումների ընթացքում բարձրացվում է այն հարցը, որ երեխաների խնամք և պաշտպանություն իրականացնող հաստատություններում 18 տարին լրացած մեծ թվով չափահաս անձանց բնակվելու հարցը խնդրահարույց է՝ ինչպես այդ չափահաս անձանց, այնպես էլ նրանց հետ միևնույն հաստատությունում բնակվող և խնամք ստացող երեխաների հիմնարար իրավունքների ապահովման տեսանկյունից: Այս առումով կարևոր է երեխաների խնամք և պաշտպանություն իրականացնող հաստատություններում խնամվող 18 տարին լրացած չափահաս անձանց կարիքների և զարգացման հնարավորությունների գնահատման հիման վրա նրանց՝ բնակարանային ապահովմանն ուղղված օրենսդրական գործուն երաշխիքներ սահմանելը:



	Չի ընդունվել։
Դիտարկումը նշված որոշումների կարգավորման առարկա չեն կարող լինել։ Երեխաների խնամք և պաշտպանություն իրականացնող հաստատություններում խնամվող 18 տարին լրացած չափահաս անձանց կարիքների և զարգացման հնարավորությունների գնահատման հիման վրա նրանց՝ սոցիալական ինտեգրման և կացության ապահովման վերաբերյալ նախագիծ է մշակվել և ներկայում շրջանառության ընթացքում է: Հատկացված են նաև համապատասխան բյուջետային միջոցներ։

	  Ստացվում է, որ նախագծային կարգավորումները բացարձակապես չեն բխում ինչպես «Հաշմանդամություն ունեցող անձանց իրավունքների մասին» ՄԱԿ-ի կոնվենցիայում ամրագրված հաշմանդամություն ունեցող անձանց անկախ ու ինքնուրույն ապրելու սկզբունքից, այնպես էլ պետության կողմից հռչակված ապաինստիտուցիոնալիացման քաղաքականությունից և ճիշտ հակառակը՝ հետ քայլ են այդ քաղաքականությունից։
	Չի ընդունվել։
Բարձրացված հարցը նշված որոշումների կարգավորման առարկա չէ։ Միաժամանակ նշենք, որ հաշմանդամություն ունեցող անձանց խնամքը ընտանեկան միջավայրում կազմակերպելու նպատակով՝ Նախարարության կողմից նախաձեռնվել են փոքր խմբային տներում խնամքի կազմակերպմանն ուղղված աշխատանքներ, ներկայում ընթանում են երեք համայնքային փոքր տների նախագծանախահաշվային և շինարարական աշխատանքները, իսկ մեկ տան գնման աշխատանանքներն ընթացքի մեջ են:

	4. Էկոնոմիկայի նախարարություն
	16.01.2023 թ. 

	
	N 01/21491-2022 գրություն

	1. Նախագծերի վերնագրերում անհրաժեշտ է ներառել կառավարության որոշումների կրճատ անվանումները, իսկ «Նորմատիվ իրավական ակտերի մասին» օրենքի պահանջներին համաձայն հանել «հետևյալ բովանդակությամբ» բառերը:

	Ընդունվել է։
Նախագծերը խմբագրվել են։

	2. Որոշման 3-րդ կետի բ) ենթակետերի մեջ ավելացնել մանրամասն տեղեկատվություն` վաճառքի ենթադրվող հարթակների վերաբերյալ: Առաջարկում ենք դիտարկել «e-commerce» հարթակները, ինչպես նաև համագործակցություն ստեղծել արդեն գործող գորգերի արտադրություն, կավե իրերի, տիկնիկների և այլ նմանատիպ արտադրանքի վաճառք իրականացնող ընկերությունների հետ:

	Չի ընդունվել։
Հաշվի է առնվել այն հանգամանքը, որ հարթակների անվանումները սպառիչ թվարկել հնարավոր չէ, ինչ վերաբերում է համագործակցությանը՝ որոշման ընդունումից և կանոնադրություններում համապատասխան փոփոխությունների իրականացումից հետո կդիտարկվի նշված առաջարկը որպես հանձնարարական ՀՀ ԱՍՀՆ-ի կողմից հաստատություններին։   

	5. Արդարադատության նախարարություն
	13.02.2023

	
	N 01/27.2/7327-2023 գրություն

	1. «Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է կատարել փոփոխություն, ըստ որի՝ «Գավառի մանկատուն» պետական ոչ առևտրային կազմակերպության հիմնական նպատակն առանց ծնողական խնամքի մնացած՝ 3-18 տարեկան (մասնավոր դեպքերում, «Առանց ծնողական խնամքի մնացած երեխաների սոցիալական պաշտպանության մասին» օրենքի շրջանակներում, առանց ծնողական խնամքի մնացած երեխաների թվին պատկանող, 18 տարին լրանալու օրվա դրությամբ հանրակրթությունը ավարտած չլինելու պարագայում՝ նաև մինչև հանրակրթության ավարտը` հաշվի առնելով օրենսդրությամբ սահմանված պարտադիր կրթության իրավունքը) այդ թվում` հաշմանդամության կարգավիճակ ունեցող երեխաների (…) շուրջօրյա լրիվ խնամքի, երկարաժամկետ կամ որոշակի ժամկետով կացարանով ապահովումն է:
Այս առումով հարկ ենք համարում նշել, որ նման կարգավորման պարագայում առաջանում է հակասություն «Առանց ծնողական խնամքի մնացած երեխաների սոցիալական պաշտպանության մասին» օրենքի և Նախագծով առաջարկվող դրույթների միջև՝ նկատի ունենալով այն հանգամանքը, որ օրենքով ամրագրված իրավանորմերի համակարգային և տրամաբանական վերլուծությունից բխում է, որ բնակչության սոցիալական պաշտպանության հաստատություններում առանց ծնողական խնամքի մնացած երեխան կարող է մնալ մինչև վերջինիս 18 տարին լրանալը, և տվյալ կանոնից որևէ հիմքով բացառություն նախատեսված չէ: Ուստի, առաջարկում ենք այս համատեքստում Նախագծով առաջարկվող կարգավորումը վերանայել՝ հաշվի առնելով  օրենքի դրույթները և «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջը, որի համաձայն՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
Նույն դիտողությունը վերաբերում է նաև Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշմանը և «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծին:

	Ընդունվել է մասամբ։
Ներկայում Վարչապետի աշխատակազմ է ներկայացվել «Առանց ծնողական խնամքի մնացած երեխաների սոցիալական պաշտպանության մասին» օրենքում փոփոխություններ և լրացումներ կատարելու մասին ՀՀ օրենքի նախագիծը, որով հստակեցվում է, որ մանկատնից երեխան կարող է դուրս գրվել 19 տարին լրանալու կապակցությամբ, եթե տասներկուամյա միջնակարգ կամ նախնական (արհեստագործական) մասնագիտական կամ միջին մասնագիտական պարտադիր կրթության իրավունքը սովորողը չի իրացրել ավելի վաղ։
«Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծին՝ ապա հարկ է փաստել , որ 2002 թվականից ի վեր ունենալով նման կարգավորում՝ հաստատությունն իր հարկի տակ ծառայություն է տրամադրել տասնյակ չափահաս անձանց և այսօր ևս շարունակում է, ինչը կարող է իր տրամաբանական ավարտին մոտենալ ներկայում մշակվող սոցիալական բնակֆոնդի ռազմավարությունից բխող միջոցառումների կիրարկման, ինչպես նաև ներկայում փոքր խմբային տների ստեղծմանն ուղղված քաղաքականության շնորհիվ։
Ներկայում ստեղծված իրավիճակում որպես միջանկյալ միջոց առաջարկվում է դեռևս ապավինել նշված հաստատությունում չափահաս անձանց խնամքի կազմակերպմանը, իսկ առաջարկվող փոփոխությամբ՝ ստեղծել հիմքեր՝ չափահաս անձանց Մարի Իզմիրլյանի անվան մասնագիտացված մանկատնից տեղափոխելու համար, եթե վերջիններիս խնամքը օբյեկտիվ պատճառներով անհնար է այս փուլում կազմակերպել չափահաս անձանց խնամքի համար նախատեսված այլ հաստատություններում։
Նախագծով առաջարկվող փոփոխությունը հնարավորություն կտա առկա հնարավորությանն ավելացնել մեկ ճկուն մեխանիզմ՝ հնարավորինս զերծ պահելով մեկ այլ հաստատության՝ չափահաս անձանց խնամքի իրականացումից, ինչը որպես խնդիր բազմիցս ամրագրվել է՝ այդ թվում Հաշվեքննիչ պալատի հաշվեքննությունների ընթացքում։   

	3.     2.Նախագծի 1-ին կետով նոր խմբագրությամբ շարադրվող ա) ենթակետում «օրենսդրությամբ սահմանված» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» օրենքի 2-րդ հոդվածի 1-ին մասի 7-րդ կետի համաձայն՝ օրենսդրությունն  օրենսդրական և ենթաօրենսդրական  նորմատիվ  իրավական ակտերի ամբողջություն է:
Միաժամանակ, նախագծի 1-ին կետով նոր խմբագրությամբ շարադրվող ա) ենթակետում առկա «որոշակի ժամկետով» ձևակերպումը ևս անհրաժեշտ է հստակեցնել՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի պահանջը, որի համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը: Եթե ժամկետը նշված է ամսաթվերով, ապա ժամկետի վերջին օրը ևս պետք է հաշվարկվի այդ ժամկետում: Եթե իրավական ակտով սահմանված ժամկետի հաշվարկը կատարվում է ոչ թե ըստ օրացուցային օրերի, այլ աշխատանքային օրերով, ապա դա պետք է հատուկ նշվի: Ժամերը գրվում են թվերով` քսանչորսժամյա ռեժիմով: Ժամերը նշելիս ժամը և րոպեն արտահայտող թվերի միջև դրվում է երկու կետ, իսկ դրանցից առաջ նշվում է «ժամը» բառը:
Նույն դիտողությունները վերաբերում են նաև «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծին:

	Ընդունվել է։
Նախագծերը խմբագրվել են։

	3.«Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետում «բառերի փոխարեն շարադրել «աջակցող միջոցներով» բառերը» բառերն անհրաժեշտ է փոխարինել «բառերը փոխարինել «աջակցող միջոցներով» բառերով» բառերով:
Նույն դիտողությունը վերաբերում է նաև «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություններ և լրացում կատարելու մասին» Հայաստանի Հանրապետության կառավարության որոշումների նախագծերին:

	Ընդունվել է։
Նախագծերը խմբագրվել են։

	4.Նախագծի 1-ին կետի 2-րդ ենթակետով խմբագրվող բ) ենթակետում «տեսակները» բառն անհրաժեշտ է փոխարինել «տեսակը» բառով:
	Ընդունվել է։
Նախագծերը խմբագրվել են։

	6. Առողջապահության նախարարություն
	12.07.2023 թ. 

	
	N ԱԱ/03.2/15950-2023 գրություն

	Ի պատասխան Ձեր 2023 թվականի հուլիսի 3-ի թիվ ՄՆ/ՔՀ-2-4/16576-2023 գրության` ««Հայաստանի Հանրապետության կառավարության 2002 թվականի նոյեմբերի 28-ի N 1896-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի նոյեմբերի 28-ի N 1907-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2002 թվականի հոկտեմբերի 31-ի N 1730-Ն որոշման մեջ փոփոխություններ և լրացում կատարելու մասին», «Հայաստանի Հանրապետության կառավարության 2003 թվականի հունվարի 23-ի N 210-Ն որոշման մեջ փոփոխություններ և լրացում կատարելու մասին» և «Հայաստանի Հանրապետության կառավարության 2002 թվականի հոկտեմբերի 31-ի N 1703-Ն որոշման մեջ փոփոխություններ և լրացում իրականացնելու մասին» ՀՀ կառավարության որոշումների նախագծերի վերաբերյալ հայտնում եմ հետևյալը. 
«Մարի Իզմիրլյանի անվան մանկատուն» պետական ոչ առևտրային կազմակերպություն ստեղծելու մասին» որոշման նախագծի 1-ին կետի 1-ին ենթակետի «բառերի փոխարեն շարադրել «աջակցող միջոցներով» բառերը» բառերը անհրաժեշտ է  փոխարինել «բառերը փոխարինել «աջակցող միջոցներով» բառերով» բառերով:

	Ընդունվել է։
Նախագիծը խմբագրվել է։


	7. Սոցվարչության եզրակացություն
	21.06.2023 թ. 

	
	[bookmark: _GoBack]N02/11.2/22110-2023 գրություն

	1. Նախագիծը անհրաժեշտ է համաձայնեցնել առողջապահության նախարարության հետ:

	Ընդուվել է։
Համաձայնեցվել է



